
GWAHODDIAD I DENDRO: YMCHWIL YNNI A CHEFNOGAETH POLISI

Mae Comisiynydd Cenedlaethau'r Dyfodol Cymru (“CCD”) yn ceisio cynigion ar gyfer cefnogaeth arbenigol gydag ymchwil a datblygu polisi ar bwnc ynni, gan ddechrau o fis Mehefin 2026 tan ddiwedd mis Mawrth 2027.

Cefndir
Daeth Deddf Llesiant Cenedlaethau'r Dyfodol (“y Ddeddf”) i rym yng Nghymru dros ddegawd yn ôl. Fe greodd Gomisiynydd Cenedlaethau'r Dyfodol, y mae ei rôl yn gweithredu fel gwarcheidwad i bobl sydd heb eu geni eto.

Mae'r Ddeddf yn gosod dyletswydd gyfreithiol ar gyrff cyhoeddus i wneud penderfyniadau nad ydynt yn anfantais i genedlaethau'r dyfodol. Mae'n ei gwneud yn ofynnol iddynt ystyried effaith hirdymor eu gweithredoedd, gweithio'n fwy effeithiol gyda phobl, cymunedau a'i gilydd, a mynd i'r afael â materion parhaus fel tlodi, anghydraddoldebau iechyd a newid hinsawdd. Mae Comisiynydd Cenedlaethau'r Dyfodol yn cynghori, yn cefnogi a, lle bo angen, yn dwyn y cyrff hyn i gyfrif wrth gyflawni'r nodau hynny. Mae'r Comisiynydd hefyd yn gallu cynnal ymchwiliadau (adolygiadau adran 20) i fater perthnasol i ystyried i ba raddau y mae corff cyhoeddus yn diogelu gallu cenedlaethau'r dyfodol i ddiwallu eu hanghenion drwy ystyried effaith hirdymor pethau y mae'r corff yn eu gwneud.
 
Cymru Can 
Yn 2023, lansiodd Comisiynydd Cenedlaethau'r Dyfodol Cymru, Derek Walker, 'Cymru Can', ei strategaeth ar gyfer ei gyfnod yn y rôl. Mae Deddf Llesiant Cenedlaethau'r Dyfodol yn eang ei chwmpas, ac mae dull Cymru Can wedi'i gynllunio i sicrhau y gallwn ganolbwyntio ein gwaith lle gall fod fwyaf effeithiol.

Mae Cymru Can yn cwmpasu'r cyfnod 2023 – 2030.

Pum cenhadaeth Cymru Can yw: Gweithredu ac Effaith, Hinsawdd a Natur, Iechyd a Llesiant, Diwylliant a'r Iaith Gymraeg, ac Economi Llesiant. Rydym hefyd wedi nodi themâu neu systemau sy'n cysylltu ein cenadaethau fel y system fwyd a Deallusrwydd Artiffisial.

Cyd-destun
Mae Comisiynydd Cenedlaethau'r Dyfodol Cymru yn chwilio am gynigion ar gyfer ymchwil arbenigol a chefnogaeth polisi i roi cyngor, ac o bosibl cynnal adolygiad, ym maes ynni. Mae ynni yn faes polisi sy'n cwmpasu sawl un o bynciau cenhadaeth y Comisiynydd, gan gynnwys yr economi llesiant a'r hinsawdd a natur. Mae hefyd yn bwnc y mae'r Comisiynydd wedi derbyn gohebiaeth sylweddol gan y cyhoedd yn ei gylch.

Mae'r Comisiynydd yn archwilio cymhwyso ei bwerau a'i ddyletswyddau statudol i roi cyngor a chyfarwyddiadau gwybodus i Weinidogion Cymru a chyrff cyhoeddus ar faterion ynni.

Gwelodd Cymru gynnydd mewn capasiti adnewyddadwy o 4.1%, o tua 3.7 GW yn 2023 i 3.85 GW yn 2024. Roedd y cynnydd mewn capasiti yng Nghymru yn llai na chynnydd yr Alban (+12.9%) neu Loegr (+5.7%) (ond mae'n dal i gynrychioli cynnydd). Er bod datblygiadau pwysig wedi digwydd yn ddiweddar, nid yw Cymru ar y trywydd iawn i gyrraedd ei tharged o 100% o drydan adnewyddadwy erbyn 2035.

Mae rhai cyrff cyhoeddus yn cael trafferth gyda'r capasiti i brosesu ceisiadau ar gyfer cynlluniau adnewyddadwy newydd ac yn credu bod y dull presennol yn rhy adweithiol, yn hytrach na rhagweithiol. Mae cynrychiolwyr y diwydiant yn mynegi rhwystredigaeth ynghylch yr amser y mae'n ei gymryd i weithredu cynlluniau newydd.

Ac er bod lefelau uchel o gefnogaeth gyhoeddus i ynni adnewyddadwy, mae gan rai cymunedau bryderon sy'n cynnwys: pryder am yr effaith weledol, am aflonyddwch i fywyd gwyllt a newidiadau defnydd tir yn enwedig mewn ardaloedd sy'n sensitif yn ecolegol; galwadau am i fwy o'r manteision economaidd a chymdeithasol aros yng Nghymru; a'r awydd am fwy a/neu well cyfranogiad wrth lunio penderfyniadau am gynlluniau.

Darperir cyd-destun pellach a chyngor presennol gan y Comisiynydd ar faterion ynni yn Adroddiad Cenedlaethau'r Dyfodol 2025.

Cwmpas y gwaith
Mae'r Comisiynydd yn archwilio sut mae ei bwerau a'i ddyletswyddau statudol yn cael eu cymhwyso i roi cyngor a chyfarwyddiadau gwybodus i Weinidogion Cymru a chyrff cyhoeddus ar faterion ynni.

Disgwylir i'r darparwr llwyddiannus gyflawni'r canlynol:

Cam 1
· Bydd y cam cyntaf yn ei gwneud yn ofynnol i'r cynigydd llwyddiannus gynnal ymchwil desg i ystyried yr opsiynau ar gyfer rhoi cyngor i Weinidogion Cymru a chyrff cyhoeddus ar faterion ynni;
Cam 2
· Ymarfer cynnwys ac ymgynghori ar ran y Comisiynydd i fireinio a phenderfynu ar amcanion y rhaglen waith ac allbwn(nau) priodol, gan gynnwys y potensial ar gyfer adolygiad;
Cam 3
· Gwaith ymchwil a dadansoddi i gyflawni amcanion a allbynnau'r rhaglen waith y cytunwyd arnynt yng Ngham 2;
Cam 4
· Ysgrifennu cyngor a/neu adroddiad neu gyfres o adroddiadau gyda chanfyddiadau ac argymhellion, i'w llofnodi gan y Comisiynydd ac yna eu cyhoeddi.

Darperir rhagor o fanylion am bob cam isod.

Cam 1: Ymchwil desg ac asesu opsiynau
Y cam cyntaf fyddai cynnal ymchwil desg i ddatblygu nifer o opsiynau ar gyfer y gwaith, gan asesu manteision ac anfanteision pob un. Mae meysydd diddordeb dangosol yn cynnwys:
· Cyfranogiad - Sut mae dinasyddion a chyrff cyhoeddus yn ymwneud â datblygu ynni adnewyddadwy ar lefel strategol (gweledigaeth/strategaeth genedlaethol) a chynlluniau lleol;
· Perthnasedd lleol a chymunedol - Beth allai Cymru ei wneud i sicrhau systemau ynni lleol mwy clyfar, cynlluniau sy'n eiddo i'r gymuned a chysylltiadau lleol â gwelliannau grid, neu;
· Manteision i lesiant - Sut mae penderfyniadau polisi a chynllunio yn ystyried Deddf Llesiant Cenedlaethau'r Dyfodol, i liniaru effeithiau cynlluniau ynni a chynyddu eu manteision i'r eithaf.

Gofynnir i'r cyflenwr lunio nifer o opsiynau posibl. Mae'r opsiynau a restrir uchod yn ddangosol ac rydym yn edrych i'r cyflenwr ddarparu ac ystyried opsiynau eraill hefyd. Byddai angen i'r opsiynau ystyried blaenoriaethau Llywodraeth newydd Cymru. Byddai'r Comisiynydd yn dewis un neu fwy o opsiynau i'w symud ymlaen i Gam 2 ym mis Mehefin 2026.

Cam 2: Ymarfer cynnwys ac ymgynghori
Yr ail gam fyddai cynnal ymarfer ymgynghori ac ymgysylltu ar yr opsiwn neu'r opsiynau a ffefrir er mwyn mireinio amcanion ac allbynnau'r gwaith ymhellach ac i gasglu tystiolaeth berthnasol gan ystod eang o randdeiliaid.

Byddem yn disgwyl i'r cyflenwr gynnal yr ymarfer hwn mewn ffordd sy'n modelu arfer da ac yn unol â'r pum ffordd o weithio. Bydd aelodau'r tîm o fewn Swyddfa Comisiynydd Cenedlaethau'r Dyfodol yn gallu rhoi cyngor a chefnogaeth i'r cyflenwr, er mai'r disgwyliad yw y bydd y cyflenwr yn cyflawni'r gweithgaredd cynnwys hwn. Bydd angen cynnal y gweithgareddau cynnwys ac ymgynghori yn unol â Safonau'r Iaith Gymraeg a dylid cynnwys costau cysylltiedig yn y gyllideb arfaethedig.

Rydym yn amcangyfrif y byddai angen tua 6-8 wythnos ar gyfer y cam hwn. Ar ddiwedd y cam hwn, bydd y Comisiynydd yn gwneud penderfyniad yn seiliedig ar y wybodaeth a gasglwyd am yr amcanion a'r allbynnau manwl gywir ar gyfer camau 3 a 4 o'r contract hwn, er enghraifft gallai fod yn adroddiad, cyfres o adroddiadau neu adolygiad llawn.

Cam 3: Ymchwil a dadansoddi
Mae'r cam hwn o'r prosiect yn ymwneud â chynnal yr ymchwil fanwl a chasglu'r wybodaeth sy'n angenrheidiol i gyflawni amcanion y rhaglen waith. Disgwylir y bydd hyn yn cynnwys gweithgareddau fel casglu a dadansoddi gwybodaeth, cynnal cyfweliadau ac arolygon yn ogystal â chynnull cyfarfodydd unigol a grŵp. Yn ystod y cam hwn, bydd canfyddiadau ac argymhellion drafft yn dod i'r amlwg i'w trafod gyda'r Comisiynydd, ei dîm a'r pwyllgor cynghori rhaglenni gwaith a fydd yn cael ei greu. Mae'n debyg mai'r cam hwn fydd y cam mwyaf arwyddocaol o ran amser, a amcangyfrifir y bydd yn cymryd hyd at 6 mis.

Cam 4: Ysgrifennu adroddiad
Y cam olaf yw ysgrifennu cyngor ac argymhellion mewn ffordd hygyrch i'r cyhoedd yn ogystal â chynulleidfa'r sector cyhoeddus. Bydd allbynnau'r gwaith hwn yn dibynnu ar benderfyniadau ar ddiwedd Cam 2.

Mae'n debygol y bydd angen mewnbwn a golygiadau wrth gwblhau'r adroddiad neu'r adroddiadau yn dilyn adborth gan dîm y Comisiynydd a rhanddeiliaid allanol. Dylai'r cyflenwr ganiatáu amser i wneud hyn. Dylid cwblhau a llofnodi'r adroddiad erbyn diwedd mis Mawrth 2027 fan bellaf.

Nid oes angen i'r cyflenwr ddyrannu amser na hadnoddau i gyfieithu, dylunio na chyhoeddi'r adroddiad(au) gan y bydd hyn yn cael ei wneud gan swyddfa'r Comisiynydd. Bydd yr adroddiad(au) yn ddigidol yn unig. Dylid ysgrifennu'r adroddiad(au) ar ran y Comisiynydd.

Llywodraethu, rheoli contractau a chymorth gweinyddol
Y Comisiynydd fydd â'r cyfrifoldeb pennaf am lofnodi pob cam o'r contract a'r adroddiad(au) terfynol.

Bydd swyddfa'r Comisiynydd yn sefydlu pwyllgor cynghori o arbenigwyr a rhanddeiliaid perthnasol i gynghori'r Comisiynydd a'r cyflenwr a ddewisir drwy gydol y gwaith. Byddai disgwyl i'r cyflenwr ymgynnull a darparu cymorth gweinyddol i'r pwyllgor cynghori, a fyddai'n cyfarfod 6 gwaith yn ystod y contract.

Rheolwr contract y Comisiynydd fydd Cyfarwyddwr Hinsawdd a Natur, Helen Nelson, a fyddai'n bwynt cyswllt o ddydd i ddydd ar gyfer y cyflenwr a ddewisir.

Bydd Swyddfa Comisiynydd Cenedlaethau'r Dyfodol hefyd yn gallu darparu rhywfaint o gymorth arbenigol i'r cyflenwr. Byddai hyn yn cynnwys gwasanaethau cyfathrebu a chyngor ynghylch y gweithgareddau cynnwys yng Ngham 2.

Cyllideb
Ar hyn o bryd, mae'r gyllideb ar gyfer y contract cyfan hwn yn £40,000 (y pedwar cam) gyda'r potensial o £20,000 pellach yn dibynnu a yw'r allbynnau y cytunwyd arnynt ar ôl Cam 2 yn cyfiawnhau cyllid ychwanegol. Mae'r symiau hyn yn cynnwys TAW. Dylai cynigwyr gyflwyno cyllideb yn seiliedig ar y swm o £40,000 a chynnwys cyfraddau dyddiol ar gyfer personél allweddol pe bai angen y £20,000 ychwanegol.

Bydd hanner y swm yn cael ei dalu ar y pwynt hanner ffordd ar ddiwedd mis Medi 2026 a'r swm terfynol ar ôl cwblhau'r contract yn llwyddiannus ar ddiwedd mis Mawrth 2027.

Beth Ddylai Cynigion Ei Gynnwys
Dylai pob cynnig ddarparu'r wybodaeth ganlynol:

1. Trosolwg byr ohonoch chi'ch hun neu'ch sefydliad a pham y byddech chi'r person neu'r sefydliad mwyaf addas i gyflawni'r contract hwn;

2. Gwybodaeth fanwl am y profiad a'r arbenigedd y gallwch eu cynnig wrth gyflawni'r math hwn o waith neu brosiectau tebyg; ac am faes pwnc ynni yng Nghymru. Cofiwch gynnwys gwybodaeth am sgiliau a phrofiad y bobl a fyddai'n rhan o gyflawni'r contract a beth fyddai eu rolau;

3. Cynllun amlinellol yn nodi eich dull a'ch methodoleg ar gyfer cyflawni pob un o bedwar cam y contract, ynghyd ag asesiad o'r risgiau posibl a sut i'w lliniaru;

4. Cynllun prisiau (gan gynnwys TAW) sy'n dangos yn glir eich costau gan gynnwys cyfraddau dyddiol ar gyfer personél allweddol a'r amser amcangyfrifedig a neilltuwyd ar gyfer pob aelod o'r tîm. Nodwch a oes unrhyw elfennau gwerth ychwanegol y byddech hefyd yn eu darparu y tu hwnt i'r hyn sydd wedi'i gynnwys yng nghwmpas y gwaith.

5. Holiadur “llesiant” wedi’i gwblhau fel y darperir yn Atodiad A.

Ni ddylai cynigion fod yn fwy nag 8 tudalen i gyd, ac eithrio’r holiadur llesiant sy’n ychwanegol.

Mae’r Comisiynydd yn croesawu ceisiadau ar y cyd.

Noder bod gofyn i ymgeiswyr gofrestru ar y llwyfannau digidol perthnasol er mwyn cydymffurfio â deddfwriaeth caffael.

Sgorio Cynigion

Bydd pob cynnig a dderbynnir cyn y dyddiad cau a nodir yn adran 6 isod yn cael ei sgorio allan o 30 a'i gymharu, gyda'r sawl sy'n sgorio uchaf yn cael cynnig y contract. Bydd y sgorio yn cynnwys 3 elfen:

1. Profiad ac arbenigedd perthnasol: eich ymatebion i rifau 1-2 uchod (uchafswm o 30 marc ar gael)
2. Cynllun amlinellol: eich ymateb i rif 3 uchod (uchafswm o 30 marc ar gael)
3. Pris: eich ymateb i rif 4 uchod (uchafswm o 20 marc ar gael), a
4. Ymatebion i'r holiadur llesiant: eich ymateb i rif 5 uchod (uchafswm o 20 marc ar gael).

Cyfraniad at Lesiant							Atodiad A

Er mwyn helpu i ddewis ein cyflenwyr yn unol â'n polisïau ac i wella lles, mae angen i ni ystyried eich cyfraniad at les, at Ddeddf Llesiant Cenedlaethau'r Dyfodol (Cymru) 2015 (Y Ddeddf) a'r nodau llesiant cenedlaethol. Mae angen i ni hefyd sicrhau nad oes unrhyw risg o ragfarn ganfyddedig yn y broses ddethol.

Dyma pam mae angen i chi ateb y cwestiynau isod hyd eithaf eich gwybodaeth.


	Pwnc 
	Ateb 
	Gwybodaeth/Tystiolaeth

	Ydych chi'n dilyn arferion cyflogaeth moesegol a chynaliadwy?

Unrhyw beth yr hoffech chi ei nodi. 
 
	 
	 

	Rydym wedi ymrwymo i gaffael lleol, cydraddoldeb, amrywiaeth a chynhwysiant, lleihau allyriadau carbon a gwella bioamrywiaeth, yr iaith Gymraeg, a chadwyni cyflenwi moesegol fel y nodir yn ein cyngor i eraill.

Cynhwyswch unrhyw beth yma yr hoffech ei nodi yr ydych yn ei wneud yn y meysydd hyn yn ogystal â'r cwestiynau isod.
	 
	 

	Yn fwy manwl:
	- 
	- 

	Oes gennych chi ardystiadau cynaliadwy (sefydliadol neu unigol)? 
	 
	 

	A yw gweithrediad eich sefydliad neu fasnachwr unigol yn un di-garbon?
Sut ydych chi'n cyfyngu ar eich allyriadau yn eich teithio, ynni, pensiynau a chaffael?
	 
	 

	A yw eich gweithrediad neu sefydliad neu weithrediad eich masnachwr unigol yn sefydliad di-bapur a dim gwastraff?
	 
	 

	A yw eich cynhyrchion neu ddeunyddiau'n dod o ffynonellau lleol ac yn gynaliadwy, wedi'u hailddefnyddio neu eu hailgylchu?
	 
	 

	A yw eich deunyddiau'n cael eu cydnabod fel rhai sy'n rhydd o wrthdaro gan gynlluniau ardystio annibynnol fel electronicswatch.com a Greenpeace Guide to Electronics?
	 
	 

	A ydych chi'n sicrhau eich bod chi neu'ch sefydliad neu fusnes masnachwr unigol yn dilyn arferion teg a moesegol gan gynnwys arferion gwrth-gaethwasiaeth a thraffig dynol, masnach deg, stiwardiaeth forol a stiwardiaeth coedwigaeth, achrediad B-Corp neu'r Ddraig Werdd?
Ydych chi wedi cofrestru ar gyfer Nodyn Cyngor Caffael Llywodraeth Cymru ar gyfer y Sector Cyhoeddus yng Nghymru (sy'n cwmpasu sawl un o'r elfennau hyn)?
	 
	 

	A yw eich gweithrediad neu sefydliad masnachwr unigol yn cymryd unrhyw gamau i leihau tlodi?
	 
	 

	Ydych chi'n Gyflogwr Cyflog Byw Go Iawn?
	 
	 

	Ydych chi'n sicrhau gwaith teilwng?
	 
	 

	Ydych chi'n cefnogi ac yn ymgymryd â chaffael teg a lleol?
	 
	 

	Ydych chi'n hyrwyddo twf cynhwysol?
	 
	 

	A ydych chi fel unig fasnachwr, eich sefydliad neu gyfarwyddwyr yn gysylltiedig ag unrhyw bleidiau gwleidyddol, neu unrhyw fuddiannau eraill y dylid eu datgelu fel rhai a allai achosi risg negyddol bosibl (canfyddedig neu real) i enw da neu ragfarn y Comisiynydd?

